
Memoria xustificativa do convenio de colaboracion entre a Conselleria de
Emprego, Comercio e Emigracion e a Hermandad Gallega de Valencia para o
mantemento dunha oficina de informacion e asesoramento social en Valencia,
Venezuela

A Conselleria de Emprego, Comercio e Emigracién correspéndelle, entre outras, a
competencia das relacions e o apoio as persoas e as comunidades galegas do exterior
asi como o fomento e a promocion da sua actividade e funcionamento, tal e como se
recolle no artigo 1.c) do Decreto 147/2024, do 20 de maio, polo que se establece a sua
estrutura orgdnica.

A sua vez, o artigo 49 do antedito decreto determina que a Secretaria Xeral da
Emigracién € o drgano superior da Administracion xeral da Comunidade Autonoma de
Galicia ao que lle corresponden as competencias en materia de emigracion e retorno e,
entre outras, as relacions e o0 apoio as persoas e as comunidades galegas no exterior, asi
como o fomento e a promocién da sua actividade e funcionamento, as competencias
recollidas na Lei 7/2013, do 13 de xuio, da galeguidade, e as atribuidas a comunidade
auténoma na Lei 40/2006, do 14 de decembro, do estatuto da cidadania espafiola no
exterior, en particular, as que melloren o benestar social e a calidade de vida da cidadania
galega no exterior.

A Secretaria Xeral da Emigracion xestiona diversos programas tendentes a potenciar e
fornecer os vinculos coa nosa cultura dos galegos e galegas residentes féra de Galicia,
que executa a través da estrutura das entidades galegas do exterior. Estas entidades
galegas son asociacions nas que tradicionalmente se rednen as persoas emigrantes e as
suas familias para manter vivos os costumes que nos son propios e fornecer os lazos
sociais e culturais. Arredor destas asociaciéns relunese un gran ndmero de persoas
galegas, que son as axentes principais a través das que Galicia fomenta a sua cultura.

Asi, a Conselleria de Emprego, Comercio e Emigracidon ten previsto formalizar coa
Hermandad Gallega de Valencia (Venezuela) un convenio que ten por obxecto establecer
o marco de colaboracion entre as entidades asinantes para o mantemento dunha oficina
de informacién e asesoramento social e ademais colaborar na difusion e xestién dos
programas e actividades que desenvolve anualmente a Secretaria Xeral da Emigracion,
especialmente os de caracter socio- asistencial

A Hermandad Gallega de Valencia en Venezuela é unha entidade sen animo de lucro,
inscrita como comunidade galega no Rexistro da Galeguidade. Agrupa actualmente a
preto de 1.200 persoas galegas ou de orixe galega, representativas da importante
comunidade galega residente nesa cidade, un colectivo potencialmente susceptible
de ser beneficiario dos programas e actividades levadas a cabo pola Secretaria Xeral
da Emigracion.

Ambas as partes coinciden en que é necesario chegar a esta poboacién para que
cofeza o contido das accions das que pode beneficiarse, especialmente daquelas de

caracter socio asistencial, dado que o actual contexto econémico que se vive no pais
fai que moitas destas persoas se atopen en situacion de carencia e, por
descofiecemento, non solicitan participar nos ditos programas.

A Conselleria de Emprego, Comercio e Emigracion considera que esta entidade é a
institucion idénea para o outorgamento desta axuda de caracter singular e excepcional,
gue non se enmarca dentro dunha actuacion xeneralizada de axudas para este tipo de
actividades, ao abeiro do disposto no artigo 19.4 c) da Lei 9/2007, do 13 de xufio, de
subvencions de Galicia e non é posible promover a concorrencia publica.

Para dar cumprimento ao obxecto deste convenio, a Conselleria de Emprego, Comercio
e Emigracion achegara unha contia de 10.000 €, con cargo a aplicacion orzamentaria
14.05.312C.481.0 (cédigo proxecto 2015 00039) dos orzamentos xerais da Comunidade
Auténoma de Galicia para o ano 2026 na que existe crédito adecuado e suficiente.

Os intereses converxentes das partes asinantes exclien o animo de lucro e non poden
satisfacerse axeitadamente mediante a sinatura dun contrato dos contemplados na
Lei 9/2017, do 8 de novembro, de contratos do sector publico, pola que se traspofien
ao ordenamento xuridico espafol as directivas do Parlamento Europeo e do Consello
2014/23/UE e 2014/24/UE, do 26 de febreiro de 2014; ou doutro instrumento alleo a
natureza estritamente convencional.

Con atencién no exposto, e a fin de dar cumprimento ao preceptuado no artigo 15.2.
da Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusion
doutras figuras.

Santiago de Compostela, na data da sinatura electroénica

O secretario xeral da Emigracion

Antonio Rodriguez Miranda

Asinado por: ANTONIO RODRIGUEZ MIRANDA

Cargo: Secretario Xeral da Emigracion

